
Beth rydych chi wedi’i ddysgu am deimladau’r llais yn y darn ar ôl darllen y darn hwn? 

CYNGOR
• Darllenwch y darn yn ofalus o leiaf dair gwaith.

• Darllenwch yr opsiynau, ac ewch yn ôl at y darn.

• Nid yw’r ateb yn amlwg bob tro, weithiau mae gofyn i chi ddehongli (darllen 
rhwng y llinellau) yr hyn sy’n cael ei awgrymu.

• Os byddwch chi’n gwneud camgymeriad, gwnewch yn siŵr eich bod yn 
dileu’r ateb anghywir a dangos yr ateb cywir yn glir. Byddai’n syniad da 
defnyddio pensil wrth ymarfer.

Ymarfer

Eli, dwi’n teimlo’n flin iawn heddiw achos i fi fwynhau dy weld di’n cael dy 
frifo ac am deimlo pleser wrth dy weld di’n dioddef ond  doeddwn i ddim 
yn gallu ochri gyda ti neu byddai Gwenllian wedi troi arna i. Tra roedd 
Gwenllian yn pigo arnat ti, roedden ni i gyd yn ddiogel. Achos ti, roedden 
ni’n gallu mynd i’r ysgol bob tro heb ofn – er bod Gwenllian yn teyrnasu.

Eli Brown, Straeon Bob Lliw, Eleri Llewelyn Morris
Gwasg Dinefwr, 1997

Awgrym

Byddwch yn ofalus 
sawl tic sydd ei angen.

Ateb dros y dudalen

Math o gwestiwn: Aml ddewis

Mae’n casáu Eli Brown.

Mae’n teimlo’n euog.

Mae’n falch fod Eli Brown wedi dioddef.

Mae’n gweld eisiau Gwenllian.

Mae’n ddiolchgar ei bod hi’n ddiogel 
oherwydd mai Eli oedd yn cael ei bwlio.

Mae’n casáu Eli Brown.

Mae’n teimlo’n euog.

Mae’n ddiolchgar ei bod hi’n ddiogel 
oherwydd mai Eli oedd yn cael ei bwlio.

1 Beth rydych chi wedi’i ddysgu am daith Matthew Rhys o’r darn darllen hwn?

Ymarfer 1

Fe fu Matthew Rhys ar ei ymweliad cyntaf â’r Wladfa chwe blynedd yn ôl, 
ac fe gafodd ei hudo gan yr hanes a gan brydferthwch y lle. Yna, ym mis 
Tachwedd y llynedd, fe fu ar daith ar draws Patagonia gyda gorwyrion rhai 
o’r ymfudwyr cyntaf. Roedden nhw’n ail-greu y daith enwog i chwilio am dir 
ffrwythlon.

Cymraeg: Iaith Gyntaf, Haen Uwch, Mehefin 2007, CBAC

Cafodd Matthew ei ddenu i’r Wladfa oherwydd yr hanes.

Aeth e i’r Wladfa am y tro cyntaf fis Tachwedd diwethaf.

Trefnodd daith gydag wyrion yr ymfudwyr cyntaf.

Ym marn Mathew Rhys, mae’r Wladfa yn lle tlws.

Aethon nhw yno i ddianc rhag eu bywyd yng Nghymru.

1 Beth ddysgoch chi am y galon?

Mae’r galon yn cario bwyd ac ocsigen o gelloedd y corff.

Yr aorta yw’r rhydweli fwyaf yn y corff.

Mae dy galon cyn lleted â dy fawd.

Yr unig le i gyfrif cyflymder dy byls yw dy arddwrn.

Mae’r galon yn cyfangu o leiaf 60 gwaith y funud.

Ymarfer 2

Calon Iach
Pwmp yw dy galon sy’n anfon gwaed yr holl ffordd o gwmpas y corff trwy 
rwydwaith o rydwelïau, gwythiennau a chapilarïau fel bod pob cell yn cael ei 
chyflenwi yn gyson â’r bwyd a’r ocsigen eu hangen arni.

Tiwbiau sy’n cludo gwaed i ffwrdd o’r galon yw rhydwelïau. Mae ganddyn 
nhw waliau trwchus o gyhyr. Enw’r rhydweli fwyaf yn dy gorff yw’r aorta, ac 
mae cyn lleted â’th fawd.

Mae gwaed sydd wedi ei ddefnyddio yn cael ei gario yn ôl i’r galon gan 
y gwythiennau er mwyn iddo gael ei anfon i’r ysgyfaint i gasglu rhagor o 
ocsigen cyn mynd o gwmpas y corff eto.

Bydd dy galon yn cyfangu mwy na 60 gwaith y funud. Mae hi’n mesur yr un 
faint â’th ddwrn. Ceisia symud dy ddwrn unwaith bob eiliad ac fe gei di weld 
pa mor fuan y bydd dy law yn blino.

Mae dy byls yn dweud wrthyt pa mor gyflym mae dy galon yn curo.  
Y lle hawsaf i gyfrif cyflymder dy byls yw ar dy arddwrn.

Dy Gorff (Cyfres Ffeil-o-ffaith), Carwen Vaughan, Gomer



1 Beth ddysgoch chi am effaith Seiclon Nargis ar Myanmar?

Mae seiclon yn gallu digwydd mewn tywydd arferol.

Dydy seiclon ddim yn gallu digwydd pan fo’r gwasgedd aer yn uchel.

Enw arall ar Myanmar ydy Bae Bengal.

Symudodd o leiaf 540,000 o bobl i fyw gyda’u teuluoedd ar ôl y storm.

Ychwanegodd y penllanw at nerth y seiclon.

Doedd dim prinder bwyd ar ôl y storm.

Seiclon Nargis

Storm ddifrifol iawn sy’n digwydd mewn lle trofannol ydy seiclon. Mewn 
tywydd  eithafol mae seiclon yn digwydd a hynny o ganlyniad i wasgedd 
aer isel iawn. Rhaid i’r môr fod ar dymheredd o 26˚C am ychydig wythno-
sau i greu y math yma o storm. Mae’r dŵr cynnes yn gweithio fel tanwydd, 
mae’n cynhesu’r aer uwch ei ben, sy’n codi, gan greu cymylau storm a glaw 
trwm. Mae’r storm yn colli ei chryfder a’i grym wrth iddi symud dros dir. 

Croesodd seiclon Nargis Fae Bengal gan daro arfordir Myanmar ddechrau 
mis Mai 2008.  Enw arall ar Myanmar ydy Burma. Lladdwyd tua 130,000 
o bobl yn y storm a chyrhaeddodd y gwyntoedd 215 km/awr. Cwympodd 
nifer o goed yn y storm a rhwygo’r toeau oddi ar adeiladau. Er hynny, 
boddi wnaeth y rhan fwyaf o’r bobl a fu farw o ganlyniad i’r storm. 

Yn anffodus, tarodd y seiclon arfordir Myanmar yn ystod y penllanw, ac 
roedd hyn yn gyfuniad negyddol iawn. Roedd gwyntoedd storm cryf ac 
mae’n debyg i’r tonnau a grëwyd gan y storm gyrraedd yr uchder mwyaf 
o 7.6 medr uwchben ymchwydd y storm.

Effeithiodd Nargis yn ddychrynllyd ar bobl yr ardal yn y tymor byr a’r 
tymor hir. Difrodwyd tua 800,000 o gartrefi a symudwyd llawer mwy o’u 
cartrefi. Symudodd y mwyafrif o’r rhain i fyw gyda’u teuluoedd, ond bu’n 
rhaid i 260,000 ohonynt symud i wersylloedd ffoaduriaid. Roedd dros 
hanner y rhai wnaeth oroesi’r storm yn brin o fwyd.

TGAU Daearyddiaeth ar gyfer manyleb B CBAC, Andy Owen et al, @ebol

Ymarfer 3

1m

1

Ticiwch 3


